Greinargerð KÍ um ný grunnskólalög  
Tímasetningar, reglugerðir, hvað er nýtt og helstu breytingar frá eldri lögum

Ný grunnskólalög (G) tóku gildi 1. júlí s.l. Í lögunum er einungis sérákvæði um samræmd próf í 10. bekk skólaárið 2008-2009, en þau verða haldin að vori 2009. Skólaárið 2009-2010 verða samræmd próf í 10. bekk haldinn að hausti með sama hætti og samræmt próf í 4. og 7. bekk.   
Stærsta breytingin
Stærsta breytingin frá eldri lögum er framsetning laganna. Þau eru skrifuð út frá nemandanum og hans réttindum og skyldum. Lögin hefjast þó eins og eldri lög á markmiðskafla og síðan stjórnskipulagi frá hinum æðsta (hæsta) til hins lægsta þ.e. ráðherra, menntamálaráðuneyti, sveitarfélag, skólanefnd, skólastjóri, starfsmenn, nemendur, foreldrar. 
Aukið vald til skólastjóra
Menntunarkafli og innihald menntunar er óbreytt en sett fram með öðrum hætti. Skólastjóri fær aukið vald til að úrskurða um hin ýmsu mál og val í námi er aukið til muna.  
Skóladagar eru 180
Skóladagar nemenda eru 180 (170 áður) samkvæmt lögum, en þó með sömu skilgreiningu og KÍ og LN sömdu um í kjarasamningi 2001 það er 170 kennsludagar og 10 dagar til annarra verka með það að markmiði að auka fjölbreytni í skólastarfi. Í greinargerð með frumvarpinu kom skýrt fram að 10 dagarnir væru nýttir í daga svo sem skólasetningu, skólaslit, foreldraviðtöl einu sinni á skólaönn, litlu jól og fleiri slíka daga sem skapa svigrúm og sveigjanleika í skólastarfi. Viðvera nemenda í skóla þessa daga (10) er ekki bundin við stundatöflu. 
Aukinn sveigjanleiki – aðkoma kennara að stjórnun skóla
Eitt af markmiðum laganna er að auka sveigjanleika og færa „valdið“ út í skólana. Stjórnsýsla og innra starf er sett alfarið í hendur hvers skóla og stjórnenda. Þetta þýðir meðal annars að þó svo að kennararáð séu ekki skrifuð inn í lög þá er hverjum skóla heimilt að gera skipurit stofnunar þannig úr garði að ígildi kennararáðs sé til staðar og að kennarar (fagstéttin) séu þátttakendur og ábyrgir fyrir ákveðnum þáttum við stjórnun stofnunarinnar. Stofna skal skólaráð, sem kemur að hluta til í stað kennararáðs og foreldraráðs. Skólaráð á að vera samráðsvettvangur skólastjóra og skólasamfélags um skólahald. Skólaráð tekur þátt í stefnumörkun fyrir skólann og mótun sérkenna hans. Tveir fulltrúar kennara sitja í ráðinu. 
Hverjum skóla er nú gert að ákveða lengd jóla- og páskafrís, ekki er lengur sagt fyrir um það í lögum hver er upphafs- og lokadagur leyfa. Lögin höfða til þess að skólar skipuleggi skólastarf þannig að nemendur fái eðlileg orlof (frí) með tilliti til kennslufræðilegra forsendna og þess sem eðlilegt er talið í samfélaginu. 
Samræmd próf lögð af
Samræmd próf í 10. bekk eru lögð af og tekin verða upp samræmd viðmiðunarpróf að hausti í 10. bekk, með sama hætti og tíðkast hefur undanfarin ár í 4. og 7. bekk. Skólaárið 2008-2009 verður samræmt próf í 10. bekk haldið að vori, en frá haustinu 2009 verður breytingin komin til fullrar framkvæmdar. Stefnt er að því að taka upp einstaklingsbundin tölvutæk próf og er Námsmatsstofnun og ráðherra falið að þróa þau og koma þeim síðan á. Skólapróf að vori í 10. bekk öðlast því meira gildi en áður og framhaldsskólar verða að taka mið af þeim eða setja sér inntökureglur. 
Mat á skólastarfi
Sett eru ný ákvæði um ytra og innra mat á skólastarfi. Matshlutverk er í höndum ráðuneytis, sveitarfélaga og skóla en mestar skyldur eru lagðar á sveitarfélögin. Lagt var í mikla vinnu við að finna lausnir til að bæta aðbúnað og réttindi nemenda með sérþarfir. 
Aukinn réttur nemenda
Að mati KÍ er um umbætur að ræða í nýjum lögum þegar horft er á þau af sjónarhól nemandans. Réttur nemenda með annað móðurmál en íslensku er aukinn til muna og ákvæði um túlkaþjónustu sett inn. Lögin leggja ríkari skyldur á herðar sveitarfélögum um að skólinn sé gjaldfrír miðað við eldri lög, en enn verður heimilt að innheimta gjald fyrir fæði sem boðið er uppá í skólum og ritföng falla ekki undir námsgögn sem skólinn á að leggja til.    
Reglugerðir
Í lögunum eru víða ákvæði um að setja skuli reglugerð eða að heimilt sé að setja reglugerð. Slík ákvæði er að finna í 13 greinum laganna (þ.e. greinar: 8, 14, 17, 18, 20, 22, 27, 34, 38, 39, 40, 43 og 46). Aðalnámskrá er ígildi reglugerðar og í 4 greinum laganna (þ.e. greinar: 12, 24, 25, 26x2 og 32) er kveðið á um ítarlegri útfærslu lagagreinar í aðalnámskrá. 

Reglugerðir:
	Grein
	Texti
	Fyrri reglugerð
	Athugasemdir

	8. gr
	Ráðherra er heimilt að setja reglugerð um starfsemi skólaráða í samráði við samtök sveitarfélaga, kennara og foreldra
	(tillaga til frá Heimili og skóla)
	Tengsl við 7. gr Framhaldsskóla- laga (F) 

	14. gr
	Ráðherra mælir nánar fyrir um framkvæmd þessarar greinar í reglugerð. (ábyrgð nemenda)
	270/2000, eftir víðtækt samráð 
lagfæring
	

	17. gr
	Ráðherra setur í reglugerð nánari ákvæði um framkvæmd þessarar greinar og málsmeðferð. (nemendur með sérþarfir)
	386/1996
389/1996
391/1996
905/2003
	Tengsl við 34. gr F og 35. gr, 21. gr L og 40. gr G 

	18. gr
	Ráðherra setur reglugerð um meðferð upplýsinga og um rétt foreldra til aðgangs að upplýsingum um börn sín.
	Ný reglugerð, til gamlar reglur um meðferð trúnaðargangna. 
	Tengsl við 27. gr og L og F.

	

20. gr
	
Ráðherra setur reglugerð um húsnæði og búnað grunnskóla í samráði við Samband íslenskra sveitarfélaga þar sem nánar skal kveðið á um aðstöðu, búnað, slysavarnir og öryggismál i grunnskólahúsnæði og á skólalóðum.
	519/1996
Til ýmis gögn frá vinnu starfshópa um slysavarnir og öryggismál á leikskólum og grunnskólum.
	Tengsl við 12. gr L

	22. gr
	Ráðherra setur nánari reglur um tilhögun skólaaksturs í samráði við Samband íslenskra sveitarfélaga
	Til gögn úr starfshópi sbr. 20. gr. Ath. skýrslu umboðsmanns barna.
	

	24. og 25.gr*
	Aðalnámsskrá  (sér samantekt aftast)
	387/1996
	

	27. gr
	Ráðherra setur nánari ákvæði í reglugerð um meðferð niðurstöðu námsmats í grunnskólum og miðlun upplýsinga um námsmat vegna flutnings nemenda milli skóla og innritunar í framhaldsskóla og um rétt foreldra til þess að fá vitneskju um slíkar upplýsingar.
	710/1996
	Tengsl við 18. gr L og 55. gr F

	
34. gr
	
Sprotasjóður
	
657/1996
220/1999
	

	38. gr
	Ráðherra setur reglugerð um innra og ytra mat og upplýsingaskyldu sveitarfélaga að höfðu samráði við Samband íslenskra sv.
	384/1996
Ytra og innra mat úr aðalnámsskrá
	MoG

	39. gr
	Ráðherra setur í reglugerð nánari ákvæði um fyrirkomulag og framkvæmd samræmds námsmats, prófa og rannsókna í grunnskólum og undanþágur nemenda frá samræmdu námsmati, samkvæmt þessari grein.
	709/1996
415/1997
414/2000
Ath. möguleika á rafrænum prófum.

	Tengsl við 30. gr og 31. gr. F

	40. gr
	Ráðherra setur reglugerð um sérfræðiþjónustu og starfsemi nemendaverndarráða í samráði við Samband íslenskra sveitarfélaga.
	386/1996
388/1996
905/2003
	Tengsl við 34. gr F  og 21. og 35. gr L og 17. gr G 

	43. gr
	Ráðherra er heimilt að setja reglugerð um framkvæmd þessarar greinar í samráði við Samband íslenskra sveitarfélaga og Hagstofu Íslands. Í reglugerð skal m.a. kveðið nánar á um skilyrði fyrir viðurkenningu, hvernig staðið verði að veitingu hennar, upplýsingagjöf til sveitarfélaga og ráðuneytis, eftirlit með starfsemi og afturköllun viðurkenningar.
	320/2007

Nýleg reglugerð, ákvæði breyttist ekki í nýjum lögum.
	Tengsl við 12. gr F

	46. gr
	Ráðherra setur reglugerð um skilyrði til heimakennslu á grunnskólastigi.
	Til eru reglur mmrn. frá 2002.
	

	





	
	
	

	

*
	Viðmiðanir í aðalnámsskrá
	
	

	12. gr.
	Setja skal viðmiðanir um undanþágur samkvæmt þessari grein í aðalnámsskrá grunnskóla
	
	

	26. gr
	Val í námi. Heimilt er að meta skipulagt nám sem stundað er utan grunnskóla, t.d. við tónlistarskóla sem hluta af grunnskólanámi, samkvæmt nánari útfærslu í aðalnámsskrá grunnskóla 
	
	

	26. gr
	Viðmiðanir í aðalnámsskrá grunnskóla um nám í einstökum námsgreinum á framhalds- skólastigi. 
	
	

	32. gr
	Lok grunnskóla. Í aðalnámsskrá grunnskóla skal nánar kveðið á um útfærslu þessarar greinar.
	
	



